
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаын видз-му овмöс прöдукция, сырьё да сёян-юан вöчысьяслы 2007 воын государственнöй отсöг сетöм йылысь" Коми Республикаса Правительстволöн 2006 во декабр 29 лунся 348 №-а шуöмö вежсьöмъяс пыртöм йылысь
Коми Республикаса Правительство шуис:
1. Пыртны "Коми Республикаын видз-му овмöс прöдукция, сырьё да сёян-юан вöчысьяслы 2007 воын государственнöй отсöг сетöм йылысь" Коми Республикаса Правительстволöн 2006 во декабр 29 лунся 348 №-а шуöмö (водзö – шуöм) татшöм вежсьöмъяс:

шуöмлöн 3 пунктын "сиктын" кывъяс бöрын содтыны ", а сідзжö збыль вылас отсавны аспом подсобнöй овмöс нуöдысь  гражданалы  аспом подсобнöй овмöс нуöдöм вылö государственнöй отсöг сетöм вылö субсидияяс босьтан документъяс лöсьöдігöн." кывъяс;
Коми Республикаын видз-му овмöс прöдукция, сырьё да сёян-юан вöчысьяслы 2007 во вылö Коми Республикаса республиканскöй бюджетлöн сьöм  тшöт весьтö  государственнöй отсöг сетан пöрадокын, мый вынсьöдöма шуöмöн (1 №-а содтöд) (водзö – Пöрадок):
1) I юкöдлöн:

а) 2 пунктын:

нимсö гижны тадзи:

"2. Скöт видзöм. Племеннöй скöт видзöм вылö субсидияяс. Войвывса кöр да табунъясын вöв видзöм вылö субсидияяс";

2.1 подпунктлысь медводдза абзацсö гижны тадзи:

«2.1. Коми Республикаса республиканскöй бюджетысь сьöм, мый артыштöма скöт видзöм вылö, сетсьö субсидияяс формаын. Скöт видзöм вылö  субсидияяс да племеннöй скöт видзöм вылö субсидияяс сетсьöны селекция могъяс вылö видз-му овмöс этша лыда скöт пöрöдалысь генофонд видзöм кузя мероприятиеяс вылö тайö Пöрадоклöн 2 содтöд серти ставкаяс кузя, сы лыдын:»" 

2.1 подпунктлысь квайтöд абзац киритны;

содтыны татшöм сюрöса 2.2 да 2.3 подпунктъяс:

«2.2. Войвывса кöр видзöм да табунъясын вöв видзöм вылö субсидияяс сетсьöны видз-му овмöс организацияяслы, крестьянин (фермер) овмöсъяслы, кодъяс рöдмöдöны войвывса кöръясöс, войвывса кöръясöс видзöм вылö тайö Пöрадоклöн 2 содтöд серти ставкаяс кузя. Субсидияяс серти рöштшöт вöчöм могысь пыртсьö кöр юр лыд, мый тöд вылын кутсьö 2007 во январ 1 лун вылö сетöм статистика отчётлöн лыдпасъяс кузя: видз-му овмöс организацияясöн – 24-СХ №-а форма серти (оз унджык 2006 во вылö бухгалтерскöй отчётын 15-АПК №-а спезиализируйтöм формалöн лыдпасъясысь), крестьянин (фермер) овмöсъясöн – 3 №-фермер форма кузя.
2.3. 2006 во вылö рöштшöт серти артмöм уджйöз кузя субсидия мынтыссьö Рöскод сьöмöн могмöдан пöрадок серти, мый водзвыв артыштöма 2006 во вылö Коми Республикаса республиканскöй бюджетын Коми Республикаса агропромышленнöй комплекслы отсалöм да сійöс сöвмöдöм могысь, мый вынсьöдöма "2006 воын Коми Республикаса агропромышленнöй комплекс уджöдан экономическöй условиеяс йылысь" Коми Республикаса Правительстволöн 2006 во апрель 4 лунся 56 №-а шуöмöн, сійö сьöм серти, мый водзвыв артыштöма тайö могъяс вылö "2007 во вылö Коми Республикаса республиканскöй бюджет йылысь" Коми Республикаса Оланпасöн.";
б) 5 пунктын:

5.1.2.1 подпунктлöн медводдза абзацысь "либö" кыв киритны;

5.1.2.2 подпунктысь "да град выв пуктас" кывъяс киритны;

5.4.1 подпунктö содтыны татшöм сюрöса квайтöд абзац:

"Научнöй организацияяслöн подведомственнöй видз-му овмöс организацияясöс (водзö – опытно-производственнöй овмöсъяс) техника да технология боксянь выльмöдöм вылö субсидияяс сетсьöны машинаяс да оборудование ньöбöм вылö тайö Пöрадок дорö 5 да 7 содтöдъясын сетöм лыддьöг кузя – налöн донысь 95 прöчент мында.»;

5.4.3 подпунктын мöд абзац гижны тадзи:

"Во чöжнас öти босьтысьлы  субсидиялöн öтувъя ыдждаыс оз вермы лоны 5000 сюрс шайтысь унджык, а öти опытно-производственнöй овмöслы – 10000 сюрс шайтысь унджык.";
5.4.4 подпунктын:

нёльöд абзац гижны тадзи:

"2006 во вылö бухгалтерскöй отчётносьт (выльöн артмöдöм видз-му овмöс организацияяслы, ньöбасьысь-босьтасьысь видз-му овмöс кооперативъяслы – бöръя отчётнöй кадколастысь; крестьянин (фермер) овмöсъяслы – чöжöс да рöскод арталан небöг);";
дас öтикöд абзацö содтыны татшöм сюрöса сёрникузя:

"Тайö Пöрадок дорö 5 да 7 содтöдъясын сетöм лыддьöг кузя опытно-производственнöй овмöсъясöн машина да оборудование ньöбигöн субсидияяс сетсьöны сэк,  эмöсь кö мынтысян поручение копияяс, кутшöмъяс эскöдöны машина да оборудование донысь 5 прочент мынтöмсö.";

5.4.5 подпункт гижны тадзи:

"5.4.5. Техникаöн да технологияöн выльысь могмöдöм вылö субсидияяс оз сетсьыны машина да оборудование, программаöн могмöдöм артасян электроннöй машинаяс ньöбöм вылö, наöн  кö вöдитчöмаöсь нин либö уджöдöмаöсь либö найö кö оз лöсявны öнія кадлы.";
5.5.5 подпункт киритны;

5.6.1 подпунктын:

нёльöд абзац гижны тадзи:

"Гырысь скöт (мöс, ялавич да кодзтöм öш) ньöбöм вылö субсидияяс сетсьöны збыль вöчöм рöскодысь 80 прöчент мында (но öти юр вылö 15 сюрс шайтысь оз унджык). Субсидияяс сетсьöны гражданалы,  найö кö 2007 воын юридическöй кывкутысьяскöд, крестьянин (фермер) овмöсъяскöд, кодъяс вöчöны да иналöны скöт видзöмысь прöдукция, кырымалöны гырысь скöт (мöс, ялавич да кодзтöм öш) ньöбöм-вузалöм серти найöс  аспом подсобнöй овмöсын водзö вылö видзöм могысь  сёрнитчöмъяс.";

витöд абзацын "видз-му овмöс организацияясöн" кывъяс вежны "юридическöй кывкутысьясöн, кодъяс вöчöны да иналöны скöт видзöмысь прöдукция" кывъясöн;

5.6.2 подпунктлöн 1 да 2 пунктъясса коймöд абзацö "выписка" кыв дорö содтыны "либö справка" кывъяс;

содтыны татшöм сюрöса 5.8.3 да 5.8.4 подпунктъяс:

"5.8.3. Коми Республикаса республиканскöй бюджетын му вын содтан мероприятиеяс кузя государственнöй отсöг вылö артыштöм сьöм юксьö Коми Республикаса видз-му овмöс да  сёян-юан министерство бердын му вын содтан мероприятиеяс кузя государственнöй отсöг вылö субсидияяс сетан юалöмъяс кузя артмöдöм комиссияöн (водзö – комиссия). Комиссияö пырысьяс да комиссия регламент вынсьöдсьöны Коми Республикаса видз-му овмöс да сёян-юан кузя министрлöн тшöктöдöн.

5.8.4. Найö, кодъяс кöсйöны босьтны  субсидияяс, сетöны Коми Республикаса видз-му овмöс да сёян-юан министерствоö комиссиялöн заседаниеын видлалöм вылö татшöм документъяс:

му вын содтан мероприятиеяс кузя государственнöй отсöг вылö сьöм сетöм йылысь ходатайство;

2006 во вылö бухгалтерскöй отчётносьт (крестьянин (фермер) овмöсъяслы – чöжöс да рöскод арталан небöг);

Коми Республикаса видз-му овмöс да сёян-юан министерствоöн индöм форма да кадколаст серти 2007 во вылö му вын содтан мероприятиеяс нуöдан план.";

в) 6 пунктö содтыны татшöм сюрöса 6.1.4 подпункт:

"6.1.4. Субсидияяс сетöм вермас вöчсьыны прöдукция единица вылö да быдтöм чери ёс лыд вылö субсидия ставка серти арталöм 30 прочент мындаöдз збыль вöчöм удж кузя сетöм водзвыв арталöм рöштшöт подув вылын водзö  бурмöдöмöн.";
2) III юкöдö содтыны татшöм сюрöса 11 пункт:

"11. Техникаöн да технологияöн выльысь могмöдöм вылö, гражданалöн аспом подсобнöй овмöсысь видз-му овмöс прöдукция ньöбан система котыртöм вылö да му вын содтан мероприятиеяс кузя государственнöй отсöг вылö  субсидияяс оз сетсьыны юридическöй кывкутысьяслы, крестьянин (фермер) овмöсъяслы, кодъяс дорö применитöма банкротство процедура, кодъяс быран стадияын, кодъяс дугöдісны производство, кодъяслöн лёкмö финансöвöй олöмыс.";
3) Пöрадок дорö 2 содтöдын:

а) нимын "могъяс"кыв бöрын содтыны ", да войвывса кöр видзны отсöг" кывъяс;

б) дас нёльöд позиция гижны тадзи:

	"
	Видз-му овмöс организацияяслы, крестьянин (фермер) овмöсъяслы войвывса кöръясöс видзöм вылö, кварталнас 1 юр вылö:
	
	";


4) Пöрадок дорö 5 содтöдын:

а) кызь кыкöд да кызь коймöд позицияяс гижны тадзи:
	"
	Технология процессъяс видзöдан да лöсьöдан приборъяс
	42 1000
	

	
	Би отсöгöн уджалысь аппаратъяс 1000 В-öдз напряжение вылö
	34 2000
	";


б) содтыны татшöм сюрöса кызь нёльöд – кызь квайтöд позицияяс:

	"
	Öти кöша экскаваторъяс
	48 1100
	

	
	Бульдозеръяс
	48 1200
	

	
	Автомашина кранъяс
	48 3511
	";


5) шуöм дорö 2 №-а содтöдлöн дас квайтöд позицияын "Хабариха" кыв киритны.
2. Тайö шуöмыс Пöрадоклöн 5.6 подпунктъясö вежсьöмъяс пыртöмöн уджалö 2007 во январ 1 лунсянь, а 2 пунктö вежсьöмъяс пыртöмöн – 2007 вося март 1 лунсянь.
Коми Республикаса Юралысь                                                          В. Торлопов

Сыктывкар
2007 вося июль 6 лун

